
Згодна з прагнозамі, калі Беларусь падключыцца 
да сухапутнага транспартнага калідора паміж Азіяй і 
Еўропай, то зможа павялічыць транзітную грузавую 
плынь праз сваю тэрыторыю прыкладна ў два разы.

У сувязі са зменай экспартных напрамкаў 
Расіі і Казахстана з рынку ЕС на краіны Азіяцка-
Ціхаакіянскага рэгіёна чакаецца далейшае зні
жэнне аб’ёму транзіту грузаў па тэрыторыі Бе
ларусі. За мінулы год аб’ём чыгуначных пераво-
зак грузаў знізіўся на 7,1%, а ў экспарце транс-
партных паслуг — на 5%.

Прадастаўленне адносна танных іпатэчных 
крэдытаў на будаўніцтва ўсім жадаючым зможа 
прастымуляваць попыт і дазволіць кампенсаваць 
паніжальны ціск на кошты з боку павелічэння 
аб’ёмаў будаўніцтва. У выніку жыллё стане дарагім, 
але даступным, што дазволіць забяспечыць прыбы-
так будаўнікам і адначасова — магчымасць набыць 
кватэры.

Калі замежныя інвестары пабудуюць у нашай краіне 
запланаваныя 2 мільёны квадратных метраў жылля, 
выдаткаваўшы нейкія сродкі, у выніку яны прададуць яго і 
вывезуць укладзеныя грошы плюс прыбытак. Аднак нашы 
будаўнікі цалкам у стане ўзвесці за кошт беларускіх гро-
шай тыя ж жылыя дамы.

Начальніку райсельгасхарча 
Чарназёмаву Івану Кузьмічу
ад дырэктара саўгаса «Шырокія гарызонты» 
Пеўнікава Віктара Пятровіча.

Дакладная запіска

Даводжу да Вашага ведама, што рэдакцыя нашай раённай 
газеты праводзіць няправільную работу. Мяркуйце самі.

У апошнім нумары быў змешчаны крытычны матэрыял, 
дзе расказвалася пра дрэнную арганізацыю сельскагаспадар-
чай вытворчасці ў саўгасе «Шырокія гарызонты». Да артыкула 
прыкладаліся фотаздымкі, якія адлюстроўвалі непрывабны стан 
спраў у гаспадарцы.Я паспяхова кірую ёй ужо некалькі гадоў.

Як Вы добра ведаеце, ураджай збожжавых і іншых культур 
мы вырасцілі нядрэнны. Шкада толькі, своечасова не ўбралі. 
Праўда і тое, што надоі малака знізіліся ўдвая, а прывагі буй-
ной рагатай жывёлы ў нас меншыя, чым у самых адсталых 
гаспадарках. На ферму цяпер не зайсці з-за гною і бруду.  
Ды і колькі новай тэхнікі мы загубілі за апошнія два гады, амаль 
уся яна стаіць пад плотам.

Шаноўны Іван Кузьміч, спадзяюся, вы таксама лічыце, што 
публікацыя ў газеце матэрыялаў падобнага кшталту наносіць 
вялікую шкоду нашаму з Вамі аўтарытэту. Улічваючы гэтыя 
акалічнасці, прашу вас, Іван Кузьміч, націснуць на ўсе рычагі, 
каб у газеце больш не з’яўлялася крытычных матэрыялаў у наш 
адрас, а змяшчаліся толькі станоўчыя.

З надзеяй на дапамогу — В. Пеўнікаў.

Дакладную прачытаў Міхась КАВАЛЁЎ,
г. Рагачоў.

Вікенцій ПУЗАНКЕВІЧ
і Аляксандр БАГДАНОВІЧ.

ДАКЛАДНАЯ ЗАПІСКА
Гумарэска

Аляксандр КАРШАКЕВІЧ. Алег ПАПОЎ.

Вожык мае сяброў па ўсёй рэс-
публіцы. Любіць падарожні

чаць і наведваць сваіх знаёмых, слу-
хаць ад іх розныя навіны, гісторыі, 
байкі. Напрыклад, ёсць у яго прыя
цель Рэкс, які працуе ў Нацыянальным 
аэрапорце «Мінск», менавіта з ім і ад
былася гэтая размова…

— Прывітанне! Ох, і даўно я цябе 
не бачыў. Здаецца, цэлая вечнасць 
прайшла! Расказвай, як жыццё, як 
служба? — уладкаваўшыся на траве, 
запытаўся Вожык.

— Усё добра. Працую, лаўлю 
зламыснікаў, якія імкнуцца пра-
везці незаконныя рэчы. З нашай 

апошняй сустрэчы спецыяльна для 
цябе збіраў цікавыя гісторыі на гэту 
тэму. Я ж памятаю, як ты іх лю-
біш! — з радасцю паведаміў Рэкс.

— Добра ты мяне ведаеш! — 
заўсміхаўся калючы звярок. — Ча
каю падрабязнасцей.

Сабака на хвіліну задумаўся, 
а потым стаў распавядаць:

— Пачнём з таго, з чым я  
і мае калегі сутыкаемся часцей за 
ўсё — з наркотыкаў. Адзін раз мы 
знайшлі ў пасылцы, якая прыйшла 
з ЗША, 230 грамаў псіхатропнага 

рэчыва метрагігіна. Яго ў інтэр-
нэт-магазіне заказаў 17-гадовы 
мінчанін, «каб пазбавіцца ад стомы 
і знізіць напружанне, выкліканае 
высокімі вучэбнымі нагрузкамі». 
Згадзіся, дзіўная ў яго вучоба! 
А яшчэ неяк мой начальнік запа-
дозрыў грамадзяніна Грузіі, і не-

дарэмна! Пры пільным разглядзе 
багажу мы адшукалі 67 таблетак 
наркотыку пад назвай метадон. 
Потым высветлілася, што мужчы-
ну ўжо не адзін раз затрымлівалі 
ў розных аэрапортах свету за 
падобныя правапарушэнні. А ад-
нойчы на маіх вачах у страўніку 
пасажыра быў выяўлены кантэй-
нер з гераінам, агульнай масай  
632 грамы.

— У страўніку? — не паверыў 
Вожык. — Неяк брыдка становіцца. 
Але працягвай, цікава цябе слухаць.

— Брыдка яму! А ты можаш  
уявіць, што адчувалі мае калегі, 
калі ў дзіцячай ляльцы знайшлі ча-
тыры жывыя змяі, перавозка якіх 
строга забараняецца Сусветнай 
паштовай канвенцыяй?

— О, на гадаў то я добры ахвот-
нік, трэба было клікаць у госці, — за-
смяяўся Вожык.

— Буду ведаць, — падміргнуў 
Рэкс. — Добра, раскажу табе яшчэ 
пра тое, як антыкварыят і каштоўна-
сці спрабуюць нелегальна перавезці. 
Чаго толькі мы не знаходзілі! І пар-
тыю ювелірных вырабаў, і наручных 
швейцарскіх гадзіннікаў агульным 
коштам 1 мільён долараў у звы-
чайнай сумцы, і незадэклараваныя 
рарытэты: статуэткі, сярэбраныя 
сталовыя прыборы, сувенірныя на
боры, жэтоны, інвестыцыйныя зліткі, 
пано ў дэкаратыўнай раме, 5 ка-
мянёў празрыстага колеру, а такса-
ма медалі, ордэны, нагрудныя знакі. 
Нельга нам расслабляцца ні на Уладзімір ЧУГЛАЗАЎ.

Сёмае пачуццё Рэкса
Міні-фельетон




